
خانمانی كوردستان 
خوێندنەوەی جیاوازیان بۆ رۆژی 

جیهانیی ئافرەتان هەیە
خانمانی كوردستان خوێندنەوەی جیاوازیان بۆ رۆژی 8ی مارس و ساڵیادی رۆژی جیهانیی ئافرەتان هەیە، 

بەشێكی زۆریان بە پێویستی دەزانن ئاوڕێكی جددی لە بزافی یەكسانیخوازیی رەگەزی بدەرێتەوە، و هەوڵەكان 
تەنیا لە رۆژی جیهانیی ئافرەتاندا قەتیس نەكرێن. هەندێكیشیان جەخت لەوە دەكەنەوە كە خولقێنەری رۆژێكی 
جیهانی بۆ خانمان و ئەوەی كە دەروازەیەكی گەورەی بەڕووی دەستەبەركردنی مافەكانی رەگەزی مێدا كردەوە، 

خەبات و قوربانیدانی خودی ئافرەتان بووە، كە ئەسپی خۆیان لە گۆڕەپانی نەهێشتنی جیاوازی رەگەزیدا 
تاو دا و بناغەی ریفۆرمێكی مێژووییان داناوە، كە رۆژی جیهانیی ئافرەتانی لێكەوتەوە، بەڵام ئایا پاش ئەو 

هەموو قوربانیدانە،   هەنگاوەكان بەرەو چ ئاراستەیەك بووە و چ ئاسۆیەكی لە بەردەم مسۆگەركردنی مافەكانی 
ئافرەتاندا كردووەتەوە؟ ئایا لە هەرێمی كوردستان تا چەند بایەخ بەو رۆژە و ناوەرۆكی پەیامەكانی دەدرێ؟ 

بەشداربووانی ئەم راپۆرتەی گوڵان وەڵامی ئەو پرسیارانە دەدەنەوە.

سەرەتا د. نازناز محەمەد قادر كەسایەتی ئەكادیمی و سیاسەتكار و 
نووسەر ئاماژە بەوە دەكات كە »كومەڵگەی كوردی كومەڵگەیەكی 
باوكســالارییە كە لە بیركردنەوەیەكی ســەردەمی كشــتوكاڵی و بە 
ژێرخانێكی ئابووری ناپتەو و ناڕۆشەن بۆمان ماوەتەوە، دیار نییە 
كە ئێمە لە كام قۆناغین. لە قۆناغی كشتوكاڵی بەناو رزگارمان 
بووە، بەڵام نەكەوتووینەتە ناو قۆناغێكی پیشەســازیی پێشــكەوتوو 
كــە لــە ئەنجامــدا بتوانین لــە كۆمەڵگایەكــی پێشــكەوتووی وادا 
بیــن كــە ســەندیكاكان و كارەكتــەرە جیاوازەكانــی كومەڵگە بتوانن 
رۆڵــی خۆیان تێادا ببینن.« گوتیشــی: »هەموومــان دەزانین كە 
رۆژی جیهانیــی ئافــرەت بــۆ مانگرتنی كرێكارانی ژن لە ســاڵی 
1908 دەگەڕێتــەوە كــە بۆ یەكەم جار ســاڵی دواتر واتە لە ســاڵی 
1909 یــادی ئــەو رۆژە كرایــەوە، واتــە هۆكارێكی ئابــووری بووە 
هــۆی وشــیاری زیاتــری ژن، هەمیشــەش هۆكارەكانــی ئابــووری 
دەبنــە هــۆی گۆڕانــكاری كۆمەڵایەتــی، بــەڵام ئێمــە خۆمان لە 

رووی ژێرخانــەوە لــە بەر ئــەوەی خاەنی دەوڵــەت نەبووین، بەردوام 
ژێردەســتە وچەوســاوە بوویــن، نەمانتوانیوە هیــچ بناغەیەكی باش 
لە رووی ئابووریەوە دابنێین و ســەرخانەكامان بەرەو پێشــەوە ببەین، 
لە دوای رزگاری باشــووری كوردســتان، ئێمە بەردەوام بە دروشــم 
و جاربەجــار بــە یادكردنــەوە ئــەم بۆنانەی كە تایبەتن بــە ئافرەتان 
هەوڵمــان داوە داوای مافەكانــی خۆمان بكەین، بەڵام ئاكامەكانی 
وەك پێویســت نەبــووە، لەبەرئــەوەی كارەكتەرەكانی ناو كۆمەڵگە و 
ئەحزابــە كوردســتانییەكان كــە دەور دەبینن، هــەر هەموویان زادەی 
كۆمەڵگەیەكی باوكســالارین، بۆیە بۆیان ئاســان نییە كە قبووڵی 

بكەن ژن و پیاو یەكسان بن«.
كــە »لــە ژێــر فشــاری  ئــەوەش دەكات  بــۆ  نازنــاز هێمــا   د. 
رێكخراوەكانــی NGO لــە كوردســتان كە بــۆ ماوەیەكی باش لە 
كوردستان چالاكییان هەبووە، توانراوە هەندێك چەمكی ئەرێنی لە 
كەلتــووری رۆژئاوا وەربگرین، هاوكات دەڵێت: »ئێمە سیســتەمی 

خۆزگە یادی رۆژی ژن لە 
كوردستان نەدەكرایەوە، لە 
بەر ئەوەی رۆژێك دەبێت یادی 
بكرێتەوە كە دەستكەوتێكی تێدا 
بەدەست هاتبێت، بەڵام من 
نازانم لە كوردستان بۆچی ئەو 
رۆژەیان گرتووە و بەرینادەن، 
كە هیچ دەستكەوتێكی بۆ ژن 
بەدەست نەهاتووە

كۆتامــان هێنــا نێــو پەرلەمــان و ئەنجومەنی پارێــزگاكان، ئەمانە 
هاوردە بوون، وەك چۆن ئایفۆن دێتە وڵاتەكەمان، بە هەمان شــێوە 
هەندێــك شــتمان لــە كەلتــووری رۆژئــاوا وەرگرتووە، بــەڵام لە بەر 
ئــەوەی ئێمــە نەماتوانیــوە جــوان بیربكەینەوە، بۆیە هەتا ئێســتاش 
جێگەی خۆی نەگرتووە. راستە 30%ی ئەنجومەنەكان بۆ ئافرەت 
تەرخــان كــراوە، بەڵام ئایا لە هیچ كام لەم پێگانە ژن رۆڵی خۆی 
دەبینێت؟ بێگومان نەخێر، مەگەر ئەو كارەكتەرە تەربییەتێكی وای 
هەبووبێــت كــە پیاوانە هەڵكەوتبێت و خۆی هەســت بە ژنانەبوونی 
خــۆی نــەكات، بۆیــە زۆربەی كات لاســایی پیــاوەكان دەكاتەوە لە 
دەنــگ هەڵبریــن و پەنجــە راوەشــاندن و...هتد. واتــە هەوڵەكانمان 
بــە سروشــتی خۆمــان نەڕۆیشــتووە، هــەر ئەوەشــە وایكــردووە ئەو 
هەمــوو گۆڕانكارییانــەی لە دونیا روودەدەن، ئێمە هەزمی ناكەین 
و تەنانــەت لــە كۆمەڵگــەی ئێمــە ژنی زیاتــر وێران كــردووە، واتە 
كاردانــەوەی پێچەوانــەی هەبــووە و بــەرەو مودێلاتــی خەلیجــی و 

ئێرانــی بــردووە، یان بەپێچەوانەوە روو لە تەجمیل و رووكەشــایەتی 
دەكــەن، وەك هەوڵــدان بــۆ ئــەوەی ببن بــە كۆپی نانســی عەجرەم. 
هەروەهــا فەوزایــەك لــە نێو خودی ژن و خێزانــی دەبیندرێت، بۆیە 
ناكرێــت تەنیــا گلەیــی لە حكومەت بكرێت كــە نەیتوانیوە تەبەنی 
قەزییەی ژن وەك پێویست بكات، بەڵكو ئێمە خۆمان نەمانتوانیوە 
لــەم كۆمەڵگــە دواكەوتــووە رزگار بكەیــن و بــەرەو قۆناغێكــی 
پێشكەوتوو بڕۆین، دەبێت ئەوەش لە بەر چاو بگرین كە وەكو تاك، 
دەستكەوتەكانی ژن تەنیا لە رێگەی سیاسەتەوە دەستەبەر ناكرێت، 
بەڵكو لە رێگای ئابووری كومەڵایەتیشەوە مسۆگەر دەبێت. نابێت 
چاوەڕەوانی ئەوە بین كە حكومەت ببێتە ســیحربازێك و لە رۆژی 
هەشــتی مــارس چەنــد ئاهەنگێكمــان بــۆ بگێرێت، یاخــود لە نێو 
كابینەكــە چــوار ژنــی تێدابێت و بڵێن تــەواو، چونكە ئەمە هەموو 
شتەكە نییە، ناڵێم كۆمەڵگەی كوردی بەرەو پێش نەچووە، بەڵكو 

دەمانتوانی زۆر لەوە زیاتر بەرەوە پێش بچین«. 

پێویستە رێكخراوەكانی ژنان و 
هەموو یەكسانیخوازان بە هەر 

دوو رەگەزەوە لە كوردستان دوور 
لە بیری تەسكی حزبایەتی 
هێزی خۆیان كۆبكەنەوە و 

بیكەنە بزووتنەوەیەكی كارا 
كە رۆڵی لەسەر كۆمەڵگە و 

دەسەڵات هەبێت

ســورەیا فــەلاح، لێكۆڵــەر و چالاكی سیاســی، ســەرەتا بــە بۆنەی 
رۆژی جیهانیی ئافرەتانەوە پیرۆزبایی خۆی ئاراســتەی »تاك بە 
تاكــی كۆمەڵگــەی جیهانــی« دەكات و دواتر هێما بۆ ئەوە دەكات 
كــە »خەباتــی یەكســانیخوازی رەگــەزی تەنیــا بــە یادكردنــەوەی 
رۆژێك، یان بۆنەیەك، ناتوانێت گشت ئامانجەكانی بپێكێت، بەڵكو 
رچەشــكێنی و كاری خۆبەخشــانە و قوربانیدانــی پێویســتە هەتــا 
ئــەو بەهــا مرۆڤایەتییانە دەســتەبەر بكات.« گوتیشــی: »هێشــتا 
كەلتووری زۆربەی وڵاتانی  دونیا، دۆخی ئابووری و كۆمەڵایەتی 
و سیاســی بــۆ پیــاوان زەوت كــردووە، ئــەوەش نۆڕمــی كەلتــووری  
نەریتســالارییە كــە رێگــری  لە ئیرادەی ئافرەت و بەشــداربوونی لە 
جومگەكانی سیاســی و ئابووری و كۆمەڵایەتیدا دەكات، تەنانەت 
سیستمی پەروەردە لە وڵاتانی نەریتیدا بە زەقی لە ژێر پرسیاردایە، 
لــە بــەر ئــەوەی لە دیالۆگــی نــاو كتێبەكانیان بایەخ بە یەكســانی 
رەگەزی نەدراوە و پیاو بە سەرپەرشتی ماڵ و نانهێنەر دەناسرێت، 
ژنیش تەنیا وەك دایك و هاوسەرێكی باش پێناسە بكرێت، بۆیە لەو 

وڵاتانەدا ژنان وەك پەراوێزی كۆمەڵگە تەماشا دەكرێن«. 
ڤێنــوس فایــەق نووســەر و رۆژنامــەوان و شــاعیر، رایوایــە رۆژی 
جیهانی 8ی مارس لە كوردستان بێبایەخ بووە و هەر لەو بارەیەوە 
دەڵێــت: »خۆزگــە یــادی رۆژی ژن لــە كوردســتان نەدەكرایــەوە، 
لــە بــەر ئــەوەی رۆژێك دەبێت یــادی بكرێتەوە كە دەســتكەوتێكی 
تێــدا بەدەســت هاتبێــت، بــەڵام من نازانم لە كوردســتان بۆچی ئەو 
رۆژەیــان گرتــووە و بەرینــادەن، كــە هیــچ دەســتكەوتێكی بــۆ ژن 
بەدەســت نەهاتــووە.« داوا لــە هاوڕێیانیشــی دەكات كەســیان لــەو 
رۆژەدا پیرۆزبایــی لێنەكــەن، جەخت لــەوەش دەكاتەوە كە ئەو رۆژە 

لە كەس پیرۆز ناكات«.
لــە لای خۆیــەوە نووســەر و رۆژنامــەوان ســەرفراز نەقشــبەندی، 
جەخــت لــەوە دەكاتــەوە كــە »ژنانــی دونیــا نــەك تەنیا لــە رۆژی 
8ی مــارس بەڵكــو بــە بەردەوامــی و زۆر لێبڕاوانــە بــۆ ئازادی و 
یەكســانی و دەســتەبەركردنی مافەكانــی خۆیــان خەباتیان كردووە، 
بەڵام لە كوردســتان ژنان چ شۆڕشــێكی وایان بۆ دەســتەبەركردنی 
مافەكانیــان دەســتپێنەكردووە، دیــارە ئــەوەش وایكــردووە لــە واری 
لــە  ئێســتاش  بمێنــن.« گوتیشــی: »تــا  پــاش  لــە  سیاسیشــدا 
راگەیاندنــی كوردیدا ئەگەر هەندێك رۆژنامەوان بخوازن رووماڵی 
پرســێكی سیاســی بكــەن و نیازیــان وابێ پرســیارەكان ئاراســتەی 
ژنان بكەن، بەگومانن لەوەی كە ژن ئەو ســەكۆیە بێت كە بتوانێ 
رۆژەڤــی سیاســی بكات. قووڵایی كێشــەكەش بــۆ بناغەی حزبی 
دەگەڕێتــەوە، چونكــە حزبەكانــی ئێمــە حزبــی نێــرن، واتــە چاوی 
بزافی ئێمە نێرە، بۆیە لە قۆناغی باوكسالاریدا ماوین و هەنگاوێك 

بۆ پێش و دوو هەنگاو بۆ پاش دەڕۆین.«
لەیلا محەمەد مامۆستای قۆناغی سەرەتاییە و سەرەتا بە بۆنەی 
هاتــەوەی 8ی مــارس گەرمتریــن پیرۆزبایــی خــۆی ئاراســتەی 
ئافرەتانــی كوردســتان و جیهــان دەكات و دواتــر دەڵێــت: »8ی 
مــارس رۆژێكــی مێژووییە بــۆ ئافرەتانی جیهــان، چونكە رۆژی 
رزگاربوونی ئافرەتانە لە رەگەزپەرستی و لە هەمانكاتدا وێنەیەكی 
خەباتە لە كۆمەڵگە بۆ نەهێشــتنی نایەكســانی و بەدەســتهێنانی 
بەهــای كۆمەڵایەتــی ئافرەتان. جێگەی خۆشــحاڵییە كە ئافرەتی 
كــورد لــە زۆر رووەوە توانیویەتی بەســەر زۆر كۆســپ و تەگەرەدا 
ســەربكەوێت و بوونــی خــوی بســەلمێنێت، بــەڵام بەداخەوە هێشــتا 

كومەڵگــەی جیهانی بەگشــتی و كۆمەڵگەی نەریتی بەتایبەتی 
نەگەیشــتۆتە ئەو ئاســتە كە یەكسانی رەگەزی بەرجەستە بكات. 
بۆیــە تائێســتاش تەنانــەت لــە وڵاتانــی پێشــكەوتووش ئافــرەت 

رووبەڕووی توندوتیژی دەبێتەوە.
پــرس  هەمــان  بــە  ســەبارەت  كــوردۆ عەبدولڕەحمــان  یاســاناس 
دەڵێــت: »رۆژی 8ی مــارس رۆژی بەرگریــی و تەحــەددای 
كــە  باوكســالاری  سیســتمی  بەرەوڕووبوونــەوەی  لــە  ئافرەتانــە 
تێیــدا ژن وەك پلەیەكــی خوارتــر لــە نێرینــە تەماشــای دەكرێــت. 
بــە رای مــن دەستنیشــانكردنی رۆژی جیهانــی ژنــان، خۆی لە 
خۆیــدا رەهەندێكــی ســیمبۆلیكی هەیــە، ئەگەرنــا لــەم رۆژەدا 
و لــە رۆژەكانــی دیكەشــدا چەوســاندنەوەی ژنــان هــەر درێــژەی 
هەبووە و بازووی پیاوســالاریی بەهێزتر كردووە. بۆیە »پێویســتە 
بــە هــەر دوو  رێكخراوەكانــی ژنــان و هەمــوو یەكســانیخوازان 
رەگەزەوە لە كوردســتان دوور لە بیری تەســكی حزبایەتی هێزی 
خۆیان كۆبكەنەوە و بیكەنە بزووتنەوەیەكی كارا كە رۆڵی لەسەر 

كۆمەڵگە و دەسەڵات هەبێت.« 
گەرچــی رۆژی 8ی مــارس وەك رۆژی جیهانیــی ئافــرەت، 
دەروازەیەكــی گــەورەی بــە رووی دەســتەبەركردنی مافەكانــی 
)بــە  وڵاتانیــش  زۆربــەی  ئافرەتانــی  كــردەوە،  مێــدا  رەگــەزی 
كوردستانیشــەوە( لە رەوتی خەباتی یەكســانیخوازیدا بەردەوامن، 
بــەڵام لــە هەرێمــی كوردســتان و بەتایبەتــی لــەم دۆخــەدا كــە 
دەوڵەتی ئیسلامی )داعش( لە سنوورێكی بەرفراواندا پەلاماری 
دەســتكەوتەكانی كــورد لە باشــووری كوردســتان دەدات، ئافرتان 
ئــەوەی جیاكاریــی نەتەوەیــی، ئایینــی، مەزهەبــی  ســەرەڕای 
و رەگــەزی و هەمــوو توندوتیژییــەك رەتدەكەنــەوە، هــاوكات لــە 
هەڵمەتی بەرگری و پاراستنی سنوورەكانی كوردستاندا بەشدارن 

و بە هەموو شێوەیەك پشتیوانی لە پێشمەرگە دەكەن. 
كەســایەتی ئەكادیمی و سیاســی د. ســامان شــاڵی ســەبارەت بە 
هەمــان پــرس دەڵێــت: »لــە ئێســتادا خانمانی كــورد مێژوویەكی 
نوێیــان بۆ خۆیان نووســیوە، لە شــەڕی دژ بــە داعش لە كۆبانێ 
و ناوچەكانی دیكەی كوردســتان خانمانی كورد ســەرنج و رێزی 
هەمــوو جیهانیــان بــولای خۆیــان راكێشــا لــە شــێوازی خەباتــی 
چەكــداری و رۆڵــی كاریگەریــان لــە رزگاركردنــی ناوچەكانــی 
كوردستان لە ژێردەستی تیرۆریستان و دوژمنانی میللەتی كورد، 
ئەوانەشــی چەكیــان هەڵنەگرتــووە، كاری زۆر گرنگ دەكەن بۆ 
بەڕێوەبردنــی دەزگاكانــی حكومەت و رۆڵێكی باشــیان بینیوە لە 
پەرلەمــان و كۆمەڵــی مەدەنــی و میدیــاكان، ئەوانــەی دیكــەش 
بەردەوام پاڵپشتی پێشمەرگە دەكەن. دەبێت ئەوە لەبیر نەكەین كە 
هاوسەرەكانیان لە جەنگن، ئەمان ئیدارەی خێزان دەكەن وەكو دایك 
و لە جێگەی باوكیش، لە لایەكی دیكەوە خانمان لە كۆمەڵگەی 
كوردەواریــدا لــە دێرزەمانــەوە تــا ئێســتاش شــان بە شــانی پیاوان 
لــە كشــتوكاڵ و ئاژەڵــداری و دابینكردنی بژێــوی خێزان دەوریان 
بینیــوە، هەروەهــا جێپەنجەیــان دیــار بووە لە شــیعر و تەمســیل و 
پەروەردەكردنی نەوەكانی نوێی خوێندكاران. بەڵام بەداخەوە بەپێی 
پێویســت خانمان رۆڵی ســەرەكییان لە ئاســتی بڵندی حزبەكان و 
حكومەتــدا پێنــەدراوە. لە كابینەی ئێســتای حكومەتی هەرێمدا 
تەنیــا یــەك خانم وەزیرە، لە كاتێكــدا كە ئەم رێژەیە ناگاتە 5%ی 
كابینــەی وەزارەتــەكان. ئەمە جێگەی پرســیار و ئاوڕلێدانەوەیە و 

لە دوای رزگاری باشووری 
كوردستان، ئێمە بەردەوام 
بە دروشم و جاربەجار بە 
یادكردنەوە ئەم بۆنانەی كە 
تایبەتن بە ئافرەتان هەوڵمان 
داوە داوای مافەكانی خۆمان 
بكەین، بەڵام ئاكامەكانی وەك 
پێویست نەبووە، لەبەرئەوەی 
كارەكتەرەكانی ناو كۆمەڵگە 
و ئەحزابە كوردستانییەكان 
كە دەور دەبینن، هەر 
هەموویان زادەی كۆمەڵاگەیەكی 
باوكسالارین

سیستمی پەروەردە لە وڵاتانی 
نەریتیدا بە زەقی لە ژێر 
پرسیاردایە، لە بەر ئەوەی لە 
دیالۆگی ناو كتێبەكانیان بایەخ 
بە یەكسانی رەگەزی نەدراوە 
و پیاو بە سەرپەرشتی ماڵ 
و نانهێنەر دەناسرێت، ژنیش 
تەنیا وەك دایك و هاوسەرێكی 
باش پێناسە بكرێت، بۆیە لەو 
وڵاتانەدا ژنان وەك پەراوێزی 
كۆمەڵگە تەماشا دەكرێن

ژنانی دونیا نەك تەنیا لە رۆژی 
8ی مارس بەڵكو بە بەردەوامی 
و زۆر لێبڕاوانە بۆ ئازادی و 
یەكسانی و دەستەبەركردنی 
مافەكانی خۆیان خەباتیان 
كردووە

پێویستە كار بكرێت بۆ زیادكردنی رێژەی بەشداریكردنی خانمان 
لە ئاستی دەستەڵات و بڕیاردا. لەوە دەچێت خانمانی كوردستان 
خۆیشــیان كەمتەرخەم بن لە بەدەســتهێنانی مافەكانیان، چونكە 

پێداناگرن لەسەر داواكارییە رەواكانیان و یەك هەڵوێست نین«.
توێــژەری كۆمەڵایەتــی ئــالان لەشــكری پێشــنیار دەكات »لــە 
رۆژی 8ی مــارس رێكخراوەكانــی كۆمەڵــی مەدەنی و دامەزراوە 
حكومیــەكان بــە جیــاواز لــە ســاڵانی رابردوو لە بــری ئاهەنگ و 
شــایی و لەبەركردنــی جلــی رەنگاوڕەنــگ، پێویســتە هەمووان بە 
راگەیاندنــی ماتەمینــی رێز لەو هەموو ژنە پرســەدارانە بگرن كە 
بــاوك و بــرا و هاوســەر و كوڕیــان لــە پێنــاو پارێــزگاری كــورد و 

كوردستاندا خوێنی خۆیان بەخشیوە«.
 دەستنیشــانكردنی رۆژی 8ی مــارس وەكــو رۆژی جیهانیــی 
ئافرەتــان، دەگەڕێتــەوە بــۆ خۆپیشــاندانە گەورەكــەی ئافرەتانــی 
كرێكاری كارخانەیەكی رســتن و چنین لە )نیویۆرك(ی ئەمریكا 
كە لە ساڵی 185٧ی زایینی بەمەبەستی زیادكردنی حەقدەست و 
كەمكردنەوەی ماوەی كار خۆپیشــاندانێكیان وەڕێخست و هاوكات 
بــە هــۆی هێرشــی هێزەكانــی پۆلیــس بەشــێك لــە بەشــداربووانی 

خۆپیشاندانەكە كوژران و بریندار بوون.
خەباتــی ژنانــی كارخانــەی رســتن و چنیــن لــە ئەمریــكا وەكــو 
رووداوێكی مێژوویی و گرنگ لە مێژووی خەباتی مافخوازانەی 
ئافرەتــان بەگشــتی و خانمانــی ئازادیخــوازی بەتایبەتــی دێتــە 

ئەژمار.
كرێــكاری  ئافرەتانــی  قوربانیدانــی  و  ناڕەزایــی  و  خۆپیشــاندان 
كارخانــەی رســتن و چنیــن لــە نیۆیــۆرك لــە پێنــاوی داخــوزی 
زیادكردنــی حەقدەســت و كەمكردنــەوەی مــاوەی كاریــان بۆ )10 
كاتژمێر لە رۆژێكدا( و مافی سازدان و رێكخستنی یەكێتییەكی 
كرێــكاران و هەروەها بەدەســتهێنانی مافی دەنگدان 
لــە  زایینــی  1910ی  ســاڵی  لــە  بــوو. 

شــاری )كۆپینهاگــن(ی دانیمارك دووهەمین كۆنفڕانســی ژنانی 
یەكێــك  زتكیــن(  )كلارا  لــەوێ  كــە  بەڕێوەچــوو،  سۆسیالســت 
لــە رێبەرانــی ناســراوی حزبــی سۆسیالیســتی ئەڵمانیــا لەســەر 
دیاریكردنــی رۆژی جیهانیــی ئافرەتــان دواو پێشــنیاریكرد، 8ی 
مارس وەكو رۆژی جیهانیی ئافرەت بناسرێت. گەرچی ئافرەتانی  
نەمسا پێشتر رۆژی 1ی مانگی مەی و ئافرەتانی )ئەڵمانیا(ش 
رۆژی 19ی )مارس(یان پێشــنیار كردبوو، ئافرەتانی )ڕووســیا(
ش لــە ئاخریــن یــەك شــەممەی مانگــی فێبریــوەری 191٧ ی 
زایینی بە دروشــمی )ئاشــتی و ئافرەت( دەســتیان دایە مانگرتن، 
ئەوەش لە كاتێكدا بوو كە رێبەرانی سیاسیی ئەوكاتی رووسیا ئەو 
مانگرتنەیــان بــە ناڕەوا دەزانی، بەڵام ئافرەتان ســوور بوون لەســەر 
مانگرتــن داواكارییەكانــی خۆیان و دوای چوار رۆژ دەوڵەتی تزار 
ناچار بوو واز لەدەسەڵات بهێنێت. لە لایەكی دیكەوە كلارا زتكین 
بۆ جارێكی دیكە لە ساڵی 19٢1ی زاینی دوای 11 ساڵ دیسان 
پێشنیاری كرد، 8ی مارس وەك رۆژی جیهانیی ئافرەتان دیاری 
بكرێ، پێشــنیارەكەی پەســند كرا و ئەم رۆژە وەك رۆژی ئافرەتان 

لە مێژوودا دیاری كرا.
8ی مــارس هەم وەبیــر هێنانەوەی خەباتی قارەمانانەی ئافرەتانی 
كارخانــەی رســتن و چنینــی )نیویۆرك(ـــە، هــەم رۆژی بزافــی 
ئافرەتانــی كرێــكاری )پیتــرۆس بۆرگ(ـــە دژ بــە حكومەتــی 

رووسیای تزار، كە بە بنەمای خەباتی 
 نەهێشــتنی جیاوازی رەگــەزی دادەنرێ. گەرچی تا هەنووكەش 
رێوڕســمەكانی ئــەم بۆنەیە لــە زۆرێك لە وڵاتــان قەدەغەیە، بەڵام 
ئافرەتانــی چــالاك و خەباتــكار كۆڵیــان نــەداوە و بــۆ  هێنانــەدی 
ئاواتەكانیــان لە خەبات و تێكۆشــان 
هەرێمــی  لــە  بەردەوامــن. 
بــە  زۆر  كوردســتانیش 
بایەخــەوە یــادی ئەم 
جیهانییــەی  رۆژە 
ن  تــا ە فر ئا

دەكرێتەوە.

لە بری ئاهەنگ و شایی و 
لەبەركردنی جلی رەنگاوڕەنگ، 

پێویستە هەمووان بە 
راگەیاندنی ماتەمینی رێز لەو 

هەموو ژنە پرسەدارانە بگرن كە 
باوك و برا و هاوسور و كوڕیان 

لە پێناو پارێزگاری كورد 
و كوردستاندا خوێنی خۆیان 

بەخشیوە

لە ژێر فشاری رێكخراوەكانی 
NGO لە كوردستان كە بۆ 
ماوەیەكی باش لە كوردستان 
چالاكییان هەبووە، توانراوە 
هەندێك چەمكی ئەرێنی لە 
كەلتووری رۆژئاوا وەربگرین

دامەزراوەكانی نێودەوڵەتی 
بۆ نموونە بانقی نێودەوڵەتی 
داوا لە وڵاتان دەكەن بۆشایی 
رەگەزی لە بەشداری ئابووری 
نەهێڵن و ئەو بوارە هاوسەنگ 
بكەن

گوڵان: كۆمەڵایەتی

ژنان لە واقیعی سیاسیی ئەمڕۆی 
كوردستاندا چ پێگەیەكان هەیە؟

بەشێك لە خانمانی كوردستان ئاماژە بەوە دەكەن كە سەرەڕای هەوڵ و بزافی جۆراوجۆر لە پێناوی 
دەستەبەركردنی یەكسانیی رەگەزی، كەچی لە پرۆسەی سیاسی و حوكمڕانی و دروستكردنی بڕیاردا هێشتا 

نەگەیشتوونەتە ئاستێكی شیاو، هێما بۆ ئەوەش دەكەن كە بەپێی یاسا هەندێك دەرفەت بۆ مومارسەی 
مافەكانی ئافرەتان دیاری كراوە، نموونەش بە سیستمی كۆتا دەهێننەوە، بەڵام هاوكات ئەو رەخنەیەش ئاراستەی 
حزبەكان دەكەن بەوەی كە وەكو پێویست لە بورای دروستكردنی بڕیاردا ئاوڕیان لە ئافرەتان نەداوەتەوە. پێداگری 

لەسەر ئەوەش دەكەن كە ژنان لە هەر چوار خولی پەرلەمانی كوردستاندا رۆڵی كارایان گێڕاوە، كەچی لە 
رێژەی بەشدارییان لە كابینەی حكومەتدا ناگاتە سەدا پینچ و ئامارەكان پێمان دەڵێن پەرلەمان لە كردنەوەی 

دەرگا بەڕووی ئافرەتاندا لە پێش حكوومەتە، ئەمەش ئەو پرسیارە هەڵدەگرێ كە ئایا ژنان لە واقیعی سیاسیی 
ئەمڕۆی كوردستاندا چ پێگەیەكان هەیە؟

تی

كۆ

 ســەرەتا د. كوردســتان ئامێــدی، مامۆســتا لــە كۆلێجــی یاســا و 
رامیاری/ زانكوی گەشەپێدانی مرۆیی و سەرنووسەری گۆڤاری 
ئایندەســازی ئاماژە بەوە دەكات كە »واقیعی سیاســیی ئێســتای 
هەرێمــی كوردســتان، بــە بــەراود لەگەڵ ســەرەتای دەســتپێكردنی 
ئەزموونــی كاری سیاســی لــە ســاڵی 1991 دەیســەلمێنێت كــە 
بەشــداری سیاســیی ئافــرەت زور هەنــگاوی بــەرەو پێــش بڕیــوە، 
چونكــە پێــش راپەڕینــی 1991 لــە زۆربەی ناوچەكان بەشــداری 
سیاســیی ئافرەتیــان بــە عەیبــە دەزانــرا و بــە دەگمــەن ئافرەتمــان 
لــە نــاو ئۆرگانەكانــی پارتــە سیاســییەكاندا دەبینی، بەڵام ئێســتا 
ئافرەتان نزیكەی لە ٢5%ی رێكخســتنەكانی حزبەكان پێكدەهێنن، 
بــەڵام پرســیارەكە ئەوەیــە ئایــا هەلومەرجــەكان بــۆ ئافــرەت و پیاو 
بــۆ بەرەوپێشــچوون لــە ناو پارتە سیاســییەكاندا بە هەمان شــێوازە، 
یــان جیــاوازی لــە نێوانیانــدا هەیــە؟ بێگومــان جیــاوازی هەیــە، 
چونكــە تێبینی ئــەوە دەكرێت كە ئافرەت بەدەگمەن بتوانێت بگاتە 
شــوێنەكانی بڕیــاردان و پۆســتە بــاڵاكان، بۆ نموونە لــە ناو پارتی 
دیموكراتی كوردستاندا تا كۆنگرەی 13 تەنیا یەك ئافرەت لە ناو 
ســەركردایەتیدا هەبووە، دوای كۆنگرەی 13 ژمارەكە زیاد كرا بۆ 
٧ ئافرەت، بە هۆی بڕیاردان لە ســەر كۆتا بە رێژەی )10%( لە 
مادەی )1٧( لە بڕگەی دووەم لە پەیڕەوی ناوخۆ، جێی تێبینییە كە 
ئەم رێژەیە )كۆتا( تەنیا بۆ سەركردایەتییە، بۆیە لە ئۆرگانەكانی 
دیكەی پارتیدا بە دەگمەن ئافرەت پۆستی باڵای هەیە. هەروەها 
لە ناو یەكێتی نیشــتمانی كوردستان-یشــدا، سیســتمی )كۆتا( لە 
كۆنگرەی ســێیەمیدا بڕیاری لەســەر دراوە، لە ماددەی چوارەمی 
پەیــڕەوی ناوخــۆدا، كە بە رێژەی ٢0%ـــە لــە كۆمیتەوە تا دەگاتە 
سەركردایەتی، بەڵام تا ئێستا تەنیا لە سەركردایەتی و ئەنجومەنی 
ناوەندی یەكێتی جێبەجێ بووە و لە ئۆرگانەكانی دیكەدا جێبەجێ 
نەبووە. هەروەها لە كۆنگرەی یەكەمی بزووتنەوەی گۆڕان رێژەی 
30% بــو ئافرەتــان لــە ســەركردایەتیدا دیاریكــراوە، بەڵام تا ئێســتا 
جێبەجــێ نەبــووە. رەنگە لە ناو یەكگرتووی ئیســلامی كوردســتان 
زۆرترین ئافرەت لە سەركردایەتیدا بەشداری كردبێت بە پێی رێژەی 
٢5% كە لە كۆنگرەی شەشــەمدا بڕیاری لەســەر دراوە و زۆربەی 
ئۆرگانەكانــی حزبــدا جێبەجــێ كراوە، بەڵام بە هیچ شــێوازێك ئەم 
رێژەیــە لەگــەڵ رێــژەی ئافرەتان لە ناو رێكخســتنەكانی حزبدا كە 
دەكاتــە 48% ناگۆنجێــت.« ســەبارەت بــە پێگــەی ئافــرەت لە ناو 
دەزگای یاســادانان و جێبەجێكردنیشــدا، گوتــی: »ئــەو رێــژەی 
٢5% ـــە كە لە یاســای هەڵبژاردنەكانی پەرلەمانی كوردســتان لە 
٢013 دانراوە، تەنیا بۆ بەشــداری ئافرەتانە لە دەزگای یاســادانان 
)پەرلەمــان( نــەك حكومەت، بۆیە رەنگدانەوەی ئەوەیە كە پێگەی 
ئافــرەت لــە ناو پەرلەماندا گەیشــتووەتە ئاســتێكی بەرچاو، بەڵام 
لــە نــاو حكومەتــدا زۆر لاوازە. بێگۆمان لاوازیــی پێگەی ئافرەت 
لــە واقیعــی ئێســتای هەرێمی كوردســتاندا دەگەڕێتــەوە بۆ چەند 
هۆكارێكــی خــودی و دەرەكــی، هۆكارە خودییــەكان كە تایبەتن بە 
خــودی ئافــرەت كــە زۆر جار خــۆی وەلا دەخات لە بــواری كاری 
سیاسی لە بەر هەر هۆكاریك بێت، هەروەها زۆر جار داوای مافی 
خــۆی نــاكات لە نــاو پارتەكەیدا، یــان ناتوانێت وەكو پیاو شــەڕی 
كورســی بكات، یان بەپێی پێویســت گرنگی پێنادات وكار لە سەر 
گەشــەپێدانی تواناكانی خۆی ناكات بە شــێوازیك كە ببێتە جێی 
متمانــەی هەمــوو ئەندامانــی پارتەكەی. هــۆكارە دەرەكییەكانیش 

بریتین لە زاڵبوونی پیاوان لە ناو ناوندەكانی بڕیاردا، بە شــێوازێك 
كــە رێگەنــادەن ئافرەتیــش بگاتە ئــەو ناوەندانە، لەبــەر بێمتمانەیی 
پیــاو بــە ئافــرەت كــە گوایــە ناتوانێت ئەو ئیشــە بكات، یــان بوار 
نەڕەخســاندن لــە بەردەمیــان بــۆ نواندنــی توانای خویــان، هەروەها 
تێڕوانینــی كۆمەڵگــە بــۆ رۆڵی ئافــرەت زور گەشــەی نەكردووە، 
بەتایبەتی لە رووی سیاسییەوە، بۆیە تا ئێستا لە ناو كۆمەڵگەی 
كوردەواریــدا متمانەیــان نییــە كــە ئافــرەت دەتوانێــت وەكــو پیــاو، 
یــان باشــتر لــەو كارەكان ئەنجــام بــدات، بۆیە دەنگی پێنــادەن، یان 

پشتگیری ناكەن.«
عــارف روشــدی راوێژكاری مەكتەبی سیاســی پارتــی دیموكراتی 
كوردســتان، ســەبارەت بــە هەمــان پرس دەڵێــت: »بەداخەوە راســتە 
رێــژەی ژنانــی نێــو حكومــەت زۆر نزمــە، بۆیــە پێویســتە حزبــە 
سیاســییەكان بیر لەم كێشــەیە بكەنەوە، بەڵام لەگەڵ ئەوەشــدا بۆ 
ئەوەی توانا راســتییەكانی ژنان كاریگەرییان هەبێت، پێویســتە لە 
كاتــی دەستنیشــانكردنی ژناندا بۆ پۆســتەكانی بەرپرســیارەتی لە 
سەر بنەمای لێهاتوویی و تواناكانی ژنان بیت، بەڵكو لەو ژنانە بن 
كە خاوەن ئەزموون و بیركردنەوەو كاركرنی مەیدانی بن. گوتیشی: 
بەگشــتی لە نێو هەموو حزبەكاندا پێویست دەكات جاوخشاندنێكی 
جــددی بكرێــت بــە مەســەلەی ئاســتی رێــژەی ئــەو ژنانــەی كــە 
دەستنیشــاندەكرین بــو پۆســتە سیاســی و حزبــی و ئیدارییەكان،« 
لە وەڵامی ئەو پرسیارەشــدا كە ئایا بەهۆی بەرزبوونەوەی رێژەی 
ئافــرەت لــە حزبــە سیاســییەكان و لــە سیاســەتدا، ئاشــتی بەســەر 
شــەڕدا زاڵ دەبێت، گوتی: »ئاشــتی لای هەموو كەســە هوشیار 
و مروڤدۆســتەكان پیــرۆزە، باوەڕناكەم پێوەنــدی بە بوون و نەبوونی 
ئاشــتی بەنــد بێــت بــە رەگــەزەوە ئاشــتی مــورال و هــزر و بەهــا و 
ویژدانــە، مــن لەگەڵ ئــەوەم تا بكرێت ئەو لاســەنگییەی هەیە لە 
ئاســتی بەشــداربوونی ئافرەتاندا لە كایە سیاســی و ئیدارییەكاندا 
كــەم بكرێــت و عەدالــەت هەبێــت لــەو بارەیــەوە، بەڵكــو خواســتی 
ئــەوەم هەیــە رۆژێك دابێت هــەردوو رەگەز بە یەكســانی لە ناوەندە 
بڕیارســازەكان بوونیان هەبێت، بەڵام لەوە گرنگتر ئەوەیە پێویســتە 
دڵســوزی و لێزانــی و لێهاتوویی رەچــاو بكرێت، نەك تەنیا دانانی 

ژنان رووكەش بێت، بێ رەچاوكردنی عەدالەت و تواناكان«.
 ئازاد ئەبوبەكر سرێشــمەیی ئەندامی خولی پێشــووی ئەنجومەنی 
نوێنەرانــی عێــراق، رایوایە: »میللە تی كــورد بە درێژایی مێژوو 
رێزێكی زۆری بۆ ئافرەت داناوە، لە زۆر قوناغی مێژوویدا بواری 
بــۆ ئافــرەت رەخســاندووە كــە پلــە و پایــەی بەرز بەدەســت بێنێت و 
پێگەی شایستەی خۆی پێ بدرێت«، وتیشی: »رۆژهەڵاتناسی 
رووســی )مینۆرســكی( دەڵێــت: »كــورد لــە هەمــوو میللەتانــی 
ئافــرەت«،  بەرامبــەر  لێبوردەتــرە  خــۆی  دراوســێی  ئیســلامیی 
لێبووردەییــش بــەو مانایــەی بــواری رادەربڕیــن و پێدانــی پێگــە و 
شایستەی خۆی پێدراوە، بەڵام چونكە كۆمەڵگەی كوردەواری كە 
بەشێكە لە كۆمەڵگەی رۆژهەڵاتی ناوەڕاست، زیاتر لە فاكتەرێك 
رێگــر بــووە لەوەی ئافرەتان رۆڵی بەرچاوی خۆیان لە كۆمەڵگەدا 
بگێــڕن، بۆیــە ئافرەتــی كوردیش لەو بوارەدا لە ئاســتی پێویســتدا 
نەبــووە. ئەگــەر ئێســتا لــە گەڵ ســەدەی رابردوو بــەراورد بكەین، 
دەبینیــن كــە ئافرەت رۆلێكــی بەرچاوی هەیە لــە ناوكۆمەڵگەدا، 
ئەمــەش دەگەڕێتــەوە بــۆ چەنــد هۆكارێــك لەوانە ئــەو ئازادییەی 
كــە لــە دوای راپەڕێنــەوە هاتۆتەئاراوە، هەروەهــا دەرچوونی چەند 

فۆكۆیاما(ی بیرمەندی ئەمریكی 
لە ساڵی 1998 بیردۆزێكی 

راگەیاند بەناونیشانی 
)بەمێینەكردنی ئایندە( و 

تێیدا جەختی لەوە كردەوە كە 
دەسەڵات و كاروباری دەوڵەت 

بدرێتە دەست ئافرەتان، چونكە 
پێیوابوو ئەگەر لە كۆمەڵگە 
دیموكراسییەكاندا ئافرەت لە 

ناوەندی بڕیاری سیاسی بوونی 
هەبێت، دەرفەت لە بەرامبەر 

هەڵگیرسانی شەڕ كەم دەبێتەوە

ئافرەت نیوەی دەنگەكانی 
هەیە لە هەڵبژاردن، بەڵام 

هێشتا هەر بە كۆتا لە 
هەڵبژاردنەكان سەردەكەون، 

زۆرجار كاندید دەست ناكەوێت 
بۆ خولەكانی هەڵبژاردن. 

مانای وایە ئافرەتان خۆشیان 
ئەو ئامادەییەیان تێدا نییە و 

هاوكاری یەكتر ناكەن

پێویستە پەرلەمانی كوردستان 
كاربكات لە سەر گۆڕینی یاسایی 
ئەنجوومەنی وەزیراندا و رێژەی 
30% بۆ بەشداربوونی ژنان لە 
ئەنجومەنی وەزیراندا بكاتە 

واقیعێكی یاسایی

یاســایەك كە ماف بە ژنان دەدات بەشــداری لە پرۆســەی سیاسی 
و دیموكراســیدا بكەن. هەروەها بەرزبوونەوەی ئاســتی رۆشــنبیریی 
كۆمەڵگــە بــە شــێوەیەكی گشــتی. بۆیــە دەكرێ بڵێین بەشــداری 
ئافرەتانی باشووری كوردستان لە نێو پرۆسەی سیاسی لە زۆرێك 
لە وڵاتانی عەرەبی و وڵاتانی دراوسێ  زیاتر و بەرچاوترە. هێشتا 
لــە هەنــدێ وڵات تەنیا یــەك ئافرەتیش لە ناو پەرلەمانەكان بەدی 
ناكــرێ، كەچــی لــە پەرلەمانــی كوردســتان 30%ی بــۆ ئافــرەت 
تەرخانكــراوە، لە ئاســتی ســەركردایەتی حزبە كوردســتانییەكانیش 
رێژەیەكــی بــاش لــە ئافــرەت هەیــە، وەك نموونــەی جــاران لــە ناو 
سەركردایەتی پارتی تەنیا یەك ئافرەت هەبوو، ئێستا پێنج ئافرەت 
ئەندامی ئەنجومەنی سەركردایەتین، بەڵام بەداخەوە لەناو كابینەی 
حكومــەت تەنیــا یەك ئافرەت هەیە، دەكــرا وەك چۆن لە پەرلەمان 
رێژەیەكــی بــۆ دیاری كراوە، بە هەمان شــێوەش رێژەیەكی ئافرەت 
بۆ ناو حكومەت دیاری بكرابایە. لەگەڵ هەموو ئەو پێشكەوتنانە 
هێشتا بەشداری ئافرەت لە ناوەندە سیاسییەكان و ناوەندە باڵاكانی 
بڕیاردان وەك پێویســت نییە، ئەمەش هۆكارێكی لەپشــتە، ئەویش 
ئەوەیــە كــە هەموو حزبە كوردســتانییەكان لــە پەیڕەو و پڕۆگرامی 
خۆیاندا بایەخێكی زۆر بە ژنان دەدەن، بەڵام لە رووی پراكتیكییەوە 
جێبەجێــی ناكــەن. جیــا لــەوەش هێشــتا كەلتــوور و داب و نەریــت 
كاریگەرییەكــی زۆری لــە ســەر تێڕوانیــن و بیركردنــەوەی تاكــی 
كورد هەیە و هێشــتا بە چاوی مرۆڤێكی خاوەن ماف و شایســتە 
تەماشای ئافرەت ناكرێ، خودی ئافرەتانیش بێ كەموكوڕی نین، 
هێشتا ئافرەتی كورد وەك پێویست نەهاتۆتە ناو مەیدانی سیاسەت 
و ئەوەشــی هاتــووە بــە تــرس و نیگەرانییەوە هاتۆتە ناو پرۆســەی 
سیاســەت، ئافــرەت نیــوەی دەنگەكانی هەیە لە هەڵبــژاردن، بەڵام 
هێشــتا هەر بە كۆتا لە هەڵبژاردنەكان ســەردەكەون، زۆرجار كاندید 
دەســت ناكەوێــت بــۆ خولەكانی هەڵبــژاردن. مانای وایــە ئافرەتان 

خۆشیان ئەو ئامادەییەیان تێدا نییە و هاوكاری یەكتر ناكەن .«
ســەبارەت بــەوەش كە بە هۆی بەشــدارنەبوونی ئافــرەت لە بڕیاری 
سیاسیدا شەڕ بە سەر ئاشتیدا زاڵ بووە، گوتی: »سایكۆلۆجیەتی 
ئافــرەت لەگــەڵ پیــاو جیاوازە و لــە بڕیاردانیشــدا نەرمتر و خاوەن 
بەزەییتــرە. )فۆكۆیامــا(ی بیرمەندی ئەمریكی لە ســاڵی 1998 
بیردۆزێكی راگەیاند بەناونیشانی )بەمێینەكردنی ئایندە( و تێیدا 
جەختی لەوە كردەوە كە دەسەڵات و كاروباری دەوڵەت بدرێتە دەست 
ئافرەتــان، چونكــە پێیوابوو ئەگەر لە كۆمەڵگە دیموكراســییەكاندا 
ئافــرەت لــە ناوەنــدی بڕیاری سیاســی بوونی هەبێــت، دەرفەت لە 
بەرامبــەر هەڵگیرســانی شــەڕ كــەم دەبێتــەوە، چونكــە ژن لە پیاو 

بەزەیی زیاترە.« 
تەنیا زكری سەعید بەپرسی بەشی كۆمەڵایەتی و چاكسازی لە 
ئەنجومەنــی پارێــزگای دهــۆك رایوایە »بەتایبەتی دوای ســاڵی 
٢003 رەوشــی سیاســیی كوردســتان و پێگــەی ژن لــە بەشــداری 
سیاســەتدا بەرەوپێــش چوونــی بە خۆیەوە بینیــوە، بەتایبەتی دوای 
جێگیربوونــی ٢5%ی رێــژەی ژنــان لە نێو ناوەندەكانــی بڕیاردانی 
سیاسی كە لە نێو دەستووری عێراق جێگیركراوە. گوتیش: »دوای 
ئەوەی هەرێمی كوردستان ئەم یاسایەی پەسند كرد، ئێستا رێژەی 
30% بۆ پەرلەمان و ئەنجومەنی پارێزگا بۆ ئافرەتان هەیە، دوای 
ســاڵی ٢010ـــەش رێژەی كۆتا لە نێو حزبە سیاســییەكان بایەخی 
پێــدرا و رێــژەی كۆتــا لەناو زۆرینەی پارتە سیاســییەكان ژمارەی 

ئافرەتانــی ســەركردەی زیــاد كــردووە، لەگــەڵ ئەوەشــدا پێویســتە 
رێكخراوەكانی ژنان و چالاكانی مەدەنی و دیموكراســیخواز كاری 
زیاتر لە سەر عەقڵی كۆمەڵگەی پیاوسالار بكەن . واتە پێویستە 
شەو و رۆژ لە سەر برەودان بەپێگەی ژنان كاربكەن و ئەو ژنانەش 
كــە حــەزی كاری سیاســییان هەیــە، پێویســتە زیاتر هــان بدرێن و 
رێگەیان بۆ خۆش بكرێت، ئافرەتانیش دەبێت خۆیان ئاستەنگەكان 
بەردەمیان لابەرن و خۆیان پێش بخەن. هەروەها پێویستە پەرلەمانی 
كوردســتان كاربــكات لــە ســەر گۆڕینــی یاســایی ئەنجوومەنــی 
وەزیرانــدا و رێــژەی 30% بــۆ بەشــداربوونی ژنــان لــە ئەنجومەنی 

وەزیراندا بكاتە واقیعێكی یاسایی .
پارتــی  نــۆی  لقــی  كارگێــڕی  ئاكرەیــی  عەبدولجەبــار  لەیــلا   
دیموكراتی كوردســتان ســەبارەت بە هەمان پرس دەڵێت: »رەوشــی 
ئافرەتی كورد بە چەند قۆناغێكی ســەختدا تێپەڕیوە، لە قۆناغی 
ژێردەســتی رژێمــی دیكتاتــۆر، لــەو كات خەباتــی ئافرەتــی كورد 
مۆركێكــی سیاســی و نەتەوەیــی تێیدا زاڵ بــوو، چونكە لەو كات 
گەلــی كــورد بە هەموو چین و توێژەكانیەوە رووبەرووی كارەســات 
و جینۆســاید و گواســتنەوە دەبوونەوە و ئافرەتی كورد زەرەرمەندی 
یەكەمــی ئــەو قۆناغــە بــوون، قۆناغــی دوای راپەڕینــی پیــرۆز 
خەباتی نهێنی و سیاســیی رێكخراوەكان وەرچەرخانێكی مێژوویی 
بەخۆیــەوە بینــی و هۆشــیارییەكی تا راددەیەك باش دروســت بوو، 
كــە چەندیــن رێكخــراوی ئافرەتان دامەزران، ســەرەڕای ئەوەی كە 
رەوشــی ســەختی ئابووری و سیاسی و كۆمەڵایەتی وەكو پێویست 
نەبووـ ژمارەیەك ئافرەت هاتنە نێو مەیدانی كار و بەشــداربوون لە 
بوارەكانــی سیاســی و كۆمەڵایەتــی و رۆشــنبیری و ئابوور. دواتر 
لە قۆناغی دوای ئازادكردنی عێراق تا راددەیەكی زۆر بارودۆخی 
ئابــووری و سیاســی و كۆمەڵایەتــی و پێشــڤەچوونی بەخۆیــەوە 
بینــی و هەرێمــی كوردســتان لــە هەنگاوەكانــی بــەرەو بەدیهێنانی 
پێداویســتییەكانی ســەردەم نزیك بووەوە و میدیای كوردی رۆڵێكی 
بەرچــاوی هەبوو لە وشــیار كردنــەوەی كۆمەڵگە و رێكخراوەكانی 
ئافرەتانیــش ژمارەیــان زیاتــر بوون و بە شــێوەیەكی ئاشــكرا داوای 
گۆڕینــی چەندیــن یاســایان كــرد كــە لــە بەرژەوەنــدی ئافرەتانــدا 
بــوون، دەســەڵاتی سیاســی لــە هەرێمــی كوردســتان پشــتگیرییان 
لــە پرســی ئافرەتــان كــرد، هەروەها ژمــارەی ئافرەتان لــە پێگەی 
بڕیــاردان زیاتــر بوون. ئەمڕۆ لە كوردســتان ئافرەتان لە زۆر بواردا 
رۆڵــی خۆیــان بینیــوە، بەڵام ئەم بەشــداری كردن و پێشــكەوتنە لە 
ئاســت هیــوا و ئاواتــی ئافرەتاندا نییە. بە بــڕوای من لە هەرێمی 
كوردستان دەسەڵاتی سیاسی تا راددەیەكی باش بواری بۆ ئافرەت 
رەخســاندووە كــە رۆڵی خــۆی ببینێت، بەڵام ئافرەتانی بەشــدار لە 
بڕیاردانی سیاســی لە زۆربەی پارتە سیاسییەكان نەیانتوانیوە ببن 
بــە پشــتیوانی راســتەقینەی كێشــە و گرفتەكانی ئافرەتــان، بۆیە 
تــا ئێســتا رێكخراوەكانی داكۆكیكار لــە مافەكانی ئافرەتان و ئەو 
ئافرەتانەی بەشــدارن لە بڕیاری سیاســی، هەوڵ دەدەن كارامەیی 
ئافرەتان نیشــانی كۆمەڵگە و ئەو پارتە سیاســییانە بدەن كە تێیدا 
كار دەكــەن، هیــوادارم ئافرەتانــی بەشــدار لە هەمــوو بوارەكاندا كە 
رۆڵیــان هەبێــت و بــەو كاریگەرییەی كە هەیانە پشــتگیری یەكتر 
بكــەن، بــۆ ئەوەی رۆڵــی خۆیان ببینن و لە هەمــان كاتدا باوەڕی 
كۆمەڵگــەدا بــن و لەلاەیەكی دیكەوە هێزی راســتەقینەی ئافرەتان 

نیشان بدەن.

ئافرەتانی بەشدار لە بڕیاردانی 
سیاسی لە زۆربەی پارتە 
سیاسییەكان نەیانتوانیوە ببن 
بە پشتیوانی راستەقینەی كێشە 
و گرفتەكانی ئافرەتان، بۆیە تا 
ئێستا رێكخراوەكانی داكۆكیكار 
لە مافەكانی ئافرەتان و ئەو 
ئافرەتانەی بەشدارن لە بڕیاری 
سیاسی، هەوڵ دەدەن كارامەیی 
ئافرەتان نیشانی كۆمەڵگە و 
ئەو پارتە سیاسییانە بدەن كە 
تێیدا كار دەكەن

ئەو رێژەی 25% ـە كە لە یاسای 
هەڵبژاردنەكانی پەرلەمانی 
كوردستان لە 2013 دانراوە، 
تەنیا بۆ بەشداری ئافرەتانە لە 
دەزگای یاسادانان )پەرلەمان( 
نەك حكومەت، بۆیە 
رەنگدانەوەی ئەوەیە كە پێگەی 
ئافرەت لە ناو پەرلەماندا 
گەیشتووەتە ئاستێكی بەرچاو، 
بەڵام لە ناو حكومەتدا زۆر 
لاوازە

بەشداری ئافرەتانی باشووری 
كوردستان لە نێو پرۆسەی 
سیاسی لە زۆرێك لە وڵاتانی 
عەرەبی و وڵاتانی دراوسێ  
زیاتر و بەرچاوترە

تی
ڵایە
مە
كۆ

پێگەی سیاسیی ئافرەتان 
لە نێوان واقیع و خواستدا

بە شێوەیەکی گشتی، کارکردنی ژن لە کۆمەڵگەکانی 
رۆژهەڵاتــی ناوەڕاســت بــە جیــاوازی کەلتوورەکانیەوە 
چــۆن ســەختە و بــە بــەراورد لەگــەڵ کۆمەڵگەکانــی 
رۆژئــاوا لــە دواوەیە، ئەوا بە هەمــان ئەندازە و زیاتریش 
کارکردن و خۆسەلماندنیان لە ناو دونیای سیاسەت بێ 

گرفت و بێ بەربەست نییە.
لــە  یەکێــک  وەک  کوردســتان  کۆمەڵگــەی 
کێشــەی  ناوەڕاســت،  رۆژهەڵاتــی  کۆمەڵگەکانــی 
هاوبەشــی لەگــەڵ هەمــوو کۆمەڵگــە نەریتیەکانــی 
تــر هەیــە، لەپــاڵ ئەوەشــدا، ئەگەرچــی بە شــێوەیەکی 
هێواشــیش بێــت، بەڵام بزووتنــەوە و رەوتە کۆمەڵایەتی 
و هەوڵــە تاکــە کەســییەکان دەیانەوێــت بە ئاراســتەی 
کرانەوە و باشــترکردنی هەنــدێ واقیعی کۆمەڵایەتی 
بــڕۆن، کــە ئەویــش مەحکوومــە بــە زۆر داب و نەریت 
و بــۆ مــاوەی هاوبــەش، بەشــێوەیەک هــەر هەوڵێکــی 
تازەگــەری، بــە بەردەوامــی ســنووردار دەکرێــت و بوار 

نادرێت بە ئاسانی تێپەڕێت.
لــە ئێســتادا، لــە نێــوان ئــەم دوو رەوتــەدا، پێگــەی ژن 
لە واقیعی سیاســی کوردســتاندا لە شــوێنێکی جێگیر 
نییە، لە هەڵکشــان و داکشــانی بەردەوامدایە، لە نێوان 
هەوڵەکانی ژێردەست کردن و کەوی کردن لە لایەک و 
سەرکێشی و ئازادی و هەوڵی لێبڕاوانە بۆ خۆسەلماندن 
و زیاتــر کاریگەری دروســتکردن لــە لایەکی ترەوە، لە 
پێشــبڕکێدایە. ئەگەرچــی ئــەم پێگەیە لە ئێســتادا لەو 
ئاســتە نییــە کــە شــوێن و ویســتی ئافرەتــان خۆیــان و 
لایەنگرانیــان بێــت، بــەڵام بەردەوامبوونــی رەوتەکان بە 
گــوڕ و تینی ئێســتا ئەو ئومێــدە دەدات کە لە ئایندەدا 

لە شوێنێکی باشتر بن.
ئەو رایەی کە دەڵێت: »حزبەکانی کوردستان کەمترین 

بەشداریی بە ژن دەکەن« بە بڕوای من رایەکی دروستە 
ئەگەرچــی تاڵــە، هەرچەنــدە رادەی ئــەم بەشــدارییە لە 
حزبێکــەوە بــۆ حزبێکــی تر جیــاوازە، بــەڵام دەکرێت بۆ 
هەڵســەنگاندنی پێگــەی ئافــرەت لە واقیعی سیاســیدا 
تەنیا پشــت نەبەســترێت بەو بنەمایەی کە پێوەر لەســەر 
ژمــارەی ئــەو ئافرەتانە دەکات کــە کاری حزبایەتی و 
سیاســەت دەکەن وەکو کادر و ســەرکردە، یان ئەوانەی 
کــە کاری پەرلەمانــی و حکوومــی دەکــەن. بەڵکــو 
دەکرێــت هەڵســەنگاندنی پێگــەی ژن، جگــە لەوانــەی 
کــە باســکران، بــە بەشداریشــیان لــە رێکخراوەکانــی 
داکۆکیــکار لە مافی ئافرەتان و رێکخراوە جەماوەری 
و پیشەییەکان و رێکخراوەکانی کۆمەڵگەی مەدەنی و 
مامۆستایانی زانکۆ و تەنانەت هەموو ئەو هەوڵە تاکە 
کەســییانەش بپێورێت کە لە بواری رۆشــنبیری ومیدیا 

و کایەکانی تری کاری کۆمەڵایەتی کاردەکەن.
ئــەو حــزب و رەوتــە سیاســییانەی کە روو لــە ئایندەن و 
مەبەســتیان مانەوە و زامنکردنــی پێگەی جەماوەرییە، 
ناکرێــت خوێندنــەوەی دروســتتریان بــۆ رۆڵ و کارایی 
ژن نەبێــت لــە کۆمەڵگــە. بارەکــە دەخوازێــت کە حزبە 
سیاسییەکان کراوەتر بن لەگەڵ ئەدا و رۆڵی ئافرەت لە 
ریزەکانیان، هەروها داڕشــتنەوەی روانین و ســتراتیژ بۆ 
رۆڵی ژن لە ناو ریزەکانیان و کارکردنی شێلگیرانە بۆ 
دەربازبوون لە رۆڵپێدان بە ژن تەنیا بۆ رواڵەت و نمایش، 
بەڵکــو راهاتــن لەگــەڵ فەرهەنگێک کە ژنــان بتوانن 
لــە شــوێنەکانی بڕیــار بــن لە هــەر ئاســتێک، ئەویش 
بــە متمانەکــردن و هاندانــی توانــا راســتەقینەکان، ئەو 
توانایانــەی بــە کار و داهێنانەکانیــان دەتوانــن نەوەک 
تەنیــا رۆڵ لــە ســەرکەوتنی حزبــەکان بگێــڕن، بەڵکو 

ئاراستەی پێشکەوتنی کۆمەڵگە بگۆڕن.

